
ᑐᑭᓯᒋᐊᕐᕕᒋᓗᒋᑦ ᑲᑐᔾᔨᖃᑎᒌᖏᑦ 
ᐃᔨᓕᕆᔩᑦ ᐃᔨᓕᕆᔨᐅᑉ ᓄᓇᓕᑦᓯ 
ᖃᓂᒐᔭᖓᓐᓃᑦᑑᑉ ᒥᑦᓵᓄᑦ.

ᐅᕐᑳᓚᓗᑎᑦ 1 888 263 4676
ᑕᑯᒋᐊᕐᓗᑎᓪᓘᓐᓃᑦ www.opto.ca

ᑕᐅᑐᓐᓂᕐᒨᖓᔪᖅ ᐃᔨᓄᓪᓗ ᖃᓄᐃᓐᖏᑦᓯᐊᕐᓂᕐᒧᑦ 
ᑐᓴᕋᑦᓴᖅ ᐃᔨᓕᕆᔨᒃᑯᓐᓂᒃ ᑲᓇᑕᒥ ᑲᑐᔾᔨᖃᑎᖃᖅᓱᑎᒃ: 

ᑕᑯᓐᓇᑦᓯᐊᕐᓂᖅ 
ᐃᓅᓯᑦᓯᐊᕙᒻᒨᖓᔪᓂᒃ



ᓱᓇᐅᒻᒪᑦ ᓱᑲᖃᓗᐊᕐᓂᖅ?
ᓱᑲᖃᓗᐊᕐᓂᖅ ᑎᒥᒃᑯᑦ ᐋᓐᓂᐊᖑᔪᖅ 
ᓴᐳᔾᔨᔪᖅ ᑎᒥᓐᓂᒃ ᓱᖃᓗᐊᕇᒃᑯᑎᖃᕋᓂ 
ᓱᖃᕋᓗᐊᕈᑕᐅᓂᐅᓴᑦᓱᓂ ᐊᐅᒃᑯᑦ ᐃᖏᕐᕋᔪᒥᒃ. 

ᖃᓄᖅ ᓱᑲᖃᓗᐊᕐᓂᖅ ᐊᑦᑐᐃᓲᖑᕙ 
ᐃᔨᓐᓂᒃ?
ᓱᑲᖃᓗᐊᕐᓂᖅ ᐃᓗᓕᖅᑐᓂᖏᓪᓗ 
ᐊᑦᑐᐃᓂᖃᕈᓐᓇᖅᑐᑦ ᐃᓚᖏᓐᓂᒃ ᐃᔨᐅᑉ. 
ᓱᑲᖃᓗᐊᖅᑐᖅ ᐊᓯᔾᔩᓲᖅ ᖃᓂᒧᑦ ᑕᐅᑐᓐᓂᕐᒥᒃ, 
ᐅᖓᓯᑦᑐᒧᑦ ᐊᒻᒪᓗ ᖃᓂᑦᑐᒧᑦ ᑕᑉᐲᓕᓴᕋᐃᓪᓗᓂ. 
ᖁᕕᖅᑎᑖᕈᓐᓇᖅᑐᖅ, ᓯᑦᑕᓪᓗᓂ ᖏᔨ, 
ᐅᕝᕙᓘᓐᓃᑦ ᐊᐅᓚᑦᓯᔪᓐᓇᐃᓪᓕᓗᓂ ᐃᔭᕈᕙᒻᒥᓂᒃ. 
ᑕᐅᑐᓐᓂᕐᒨᖓᔪᖓᔪᑦ ᓱᑲᖃᓗᐊᖅᑐᓄᑦ ᐱᖃᓯᐅᔾᔨᔪᑦ 
ᑕᑉᐲᓕᕐᓂᕐᒥᒃ, ᐃᓚᖓᓂ ᒪᕐᕉᓐᓂᒃ ᑕᐅᑐᖃᑦᑕᕐᓂᕐᒥᒃ, 
ᑕᐅᑐᑦᓯᐊᕈᓐᓃᓪᓚᕆᓪᓗᓂ ᐃᔨᒥᓂᓗ ᑕᑯᕙᓪᓗᓂ 
ᐳᑦᑕᔫᔮᖅᑐᓂᒃ. ᐃᓚᖓᓂ ᑖᒃᑯᐊ ᖃᐅᔨᔭᐅᓴᕋᐃᓲᑦ 
ᐃᔩᒃ ᖃᐅᔨᓴᖅᑕᐅᑎᓪᓗᒋᒃ. ᐱᒻᒪᕆᐅᓂᖅᐹᖅ 
ᐃᔩᓐᓄᑦ ᐊᑲᐃᓪᓕᐅᕈᑕᐅᔪᓂ ᓱᑲᖃᓗᐊᕐᓂᕐᒧᑦ ᐃᔩᒃ 
ᐊᐅᓛᓕᖅᐸᑎᒃ.  

ᖃᓄᕐᓕ ᓱᑲᖃᓗᐊᖅᑐᑦ ᐃᔨᖏᑦ 
ᓯᑦᑕᑦᓯᒪᑎᓪᓗᒋᑦ ᑲᒪᒋᔭᐅᓲᖑᕙᑦ?
ᑕᐃᒪᐃᓕᕙᓪᓕᐊᓕᖅᑎᓪᓗᒍ, ᓱᑲᖃᓗᐊᕐᓂᕐᒧᑦ 
ᓯᑦᑕᒍᔾᔭᐅᓯᒪᓂᖅ ᖃᐅᔨᓴᖅᓴᐅᓲᖅ ᐃᔨᓕᕆᔭᐅᓂᒃᑯᑦ. 
ᑕᐃᒪᐃᑦᓴᕆᐊᖃᖅᐸᑦ, ᐆᑎᕈᑎᒧᑦ ᓄᖑᓴᖅᑕᐅᓲᑦ. 
ᖃᐅᒪᔪᐊᓗᒻᒥᒃ ᖃᐅᒪᑎᑦᓯᕕᐅᓲᖅ ᐃᔨᐅᑉ ᐃᒪᖓ 
ᐆᑎᕆᑦᓱᑎᒃ ᕿᕐᓛᖅᑐᓂᒃ ᐊᐅᓄᑦ ᑕᖃᓂᒃ. 
ᐃᓚᖏᓐᓂ, ᐱᓚᑦᑕᐅᓲᖑᒻᒥᔪᑦ ᐃᔨᖏᑦᑎᒍᑦ 
ᑕᐃᒪᐃᑦᓴᕆᐊᖃᖅᐸᑦ. ᖃᐅᔨᔭᐅᑦᓴᐅᑎᒋᓂᖓ ᐃᔨᐅᑉ 
ᓯᑦᑕᐸᓪᓕᐊᓂᖓᑕ ᐱᒻᒪᕆᐊᓗᒃ, ᐃᔨᓕᕆᔭᐅᓂᖅ 
ᑲᔪᓯᑦᓯᐊᓂᖅᓴᐅᒐᔪᒻᒪᑦ ᐱᓕᕋᑖᖅᑎᓪᓗᒍ.

ᐅᓗᕆᐊᓇᖅᑐᖃᖅᑲ ᐱᕙᓪᓕᐊᓂᖓᓄᑦ 
ᓱᑲᖃᓗᐊᖅᑐᑦ ᓯᑦᑕᒍᔾᔭᐅᓂᖏᑦᑕ? 
ᖃᑦᓯᒐᓛᒻᒥᕇᑦ ᐅᓗᕆᐊᓇᓕᕈᑕᐅᒍᓐᓇᖅᑐᑦ 
ᓱᑲᖃᓗᐊᖅᑐᓄᑦ ᓯᑦᑕᒍᔾᔭᐅᓂᖅ ᐃᔩᓐᓄᑦ 
ᐱᖃᓯᐅᑎᑦᓱᓂ ᓱᐴᖅᑐᖃᑦᑕᕐᓂᖅ, 
ᓂᕿᑦᓯᐊᕙᑦᑐᖃᑦᑕᖏᓐᓂᖅ, ᐊᐅᒃ ᖁᕝᕙᓯᓗᐊᖅᑐᖅ, 
ᐃᒥᐊᓗᖃᑦᑕᕐᓂᖅ ᐊᒻᒪᓗ ᓇᔾᔨᓂᖅ, 

ᖃᓄᖅ ᓱᑲᖃᓗᐊᖅᑎᓄᑦ ᐃᔩᓐᓄᑦ 
ᖃᓄᐃᔾᔪᑕᐅᔪᑦ ᓴᐳᑎᔭᐅᒍᓐᓇᖅᑲᑦ?
ᖃᐅᔨᓴᕐᓂᖅ ᐊᐅᓚᑦᓯᓂᕐᓗ ᓱᑲᖃᓗᐊᕐᓂᓐᓃᕕᑦ. 
ᑕᑯᕙᓪᓗᒍ ᓘᑦᑖᕐᔪᐊᖅ ᐋᓐᓂᐊᓯᖅᑎᓘᓐᓃᑦ 
ᒪᓕᑉᐸᓪᓗᒋᑦ ᑎᓕᓯᔾᔪᑎᖏᑦ ᓂᕆᒋᐊᓕᓐᓅᖑᖓᔪᑦ, 
ᐃᖃᐃᓕᓴᕐᓂᕐᒧᑦ ᐊᒻᒪᓗ ᐄᔭᒐᖅᑐᕐᓂᕐᒧᑦ. 
ᐃᔨᓕᕆᔨᒥᒃ ᑕᑯᓗᑎᑦ ᐃᔩᒃᑭᒃ ᑭᒥᕐᕈᔭᐅᑦᓯᐊᕐᓗᑎᒃ 
ᓱᑲᓗᐊᕐᓂᕋᖅᑕᐅᒍᕕᑦ, ᐊᒻᒪᓗ ᐊᕐᕌᒍᑕᒫᑦ 
ᐊᑯᓐᓂᖃᕆᐊᖃᖅᐸᑕᓗ ᐃᔨᓕᕆᔭᐅᕙᓪᓗᑎᑦ.

ᓱᓇᐅᒻᒪᑦ ᐃᔨᒃᑯᑦ ᐊᐅᓈᕐᓂᖅ?
ᓱᑲᖃᓗᐊᕐᓂᕐᒧᑦ ᐃᔩᒃ ᐊᐅᓈᖁᓐᓇᖅᑑᒃ 
ᓴᓐᖏᓖᓂᖃᖅᑎᓪᓗᒋᑦ ᐳᓪᓕᖅᑎᓪᓗᒋᓪᓘᓐᓃᑦ 
ᑕᖃᕋᓛᑦ ᐃᓗᐊᓂ ᐃᔨᑉᐱᑦ, ᐊᐅᓈᓕᕐᓗᑎᒃ, 
ᐱᕈᖅᐸᓪᓕᐊᔪᑦ ᐊᓯᖏᑦ ᓄᑖᑦ ᑕᖃᐃᑦ ᐃᔩᓐᓄᑦ 
ᐊᓯᖏᓪᓗ ᐊᓯᔾᔨᐸᓪᓕᐊᔪᑦ. ᓱᑲᖃᓗᐊᕐᓂᕐᒧᑦ ᐃᔩᒃ 
ᐊᑦᑐᖅᑕᐅᓯᒪᓗᑎᒃ ᖃᓄᐃᑕᐅᒋᐊᓐᖏᑉᐸᑎᒃ, 
ᑕᐅᑐᓐᖏᑦᑑᓕᕈᓐᓇᖅᑐᖅ. 

 

ᑕᑉᐲᓕᓂᖅ ᓱᑲᓗᐊᕐᓂᕐᒥᒃ 
ᓴᐳᑎᔭᐅᒍᓐᓇᖅᑲ?
ᐃᓄᐃᑦ ᑎᒥᒥᒍᑦ ᓱᑲᓗᐊᖅᑐᑦ 25-ᖏᕋᖅᑐᒥᒃ 
ᑕᐅᑐᓐᖏᑦᑐᕈᕐᓂᐅᓴᓂᖅᓴᐃᑦ ᐃᓄᓐᓂᒃ ᑎᒥᒥᒍᑦ 
ᓱᑲᖃᓗᐊᓐᖏᑦᑐᓂᒃ. ᑭᓯᐊᓂᓕ, ᖃᐅᔨᔭᐅᓴᕋᐃᑦᑐᑦ, 
ᐊᒻᒪᓗ ᐄᔭᒐᖅᑐᕈᑕᐅᓗᓂ ᓴᐳᔾᔨᒍᑕᐅᒍᓐᓇᖅᑐᖅ 
ᑕᑉᐲᓕᕐᓂᕐᒥᒃ ᐱᔾᔪᑎᖃᖅᑐᒥᒃ ᓱᑲᖃᓗᐊᕐᓂᕐᒥᒃ. 
ᐃᔨᓕᕆᔭᐅᑐᐃᓐᓇᑎᓪᓗᑎᑦ, ᐃᔨᓕᕆᔨ 
ᓇᓗᓇᐃᖅᓯᒍᓐᓇᖅᑐᖅ ᐅᓗᕆᐊᓇᑐᐃᓐᓇᕆᐊᓕᓐᓂᒃ 
ᑕᑉᐱᓐᓂᓐᓅᖓᔪᓂᒃ ᓴᐳᔾᔨᔾᔪᑎᑦᓴᓂᒃ 
ᑕᐅᑐᓐᖏᑦᑑᓕᕐᓂᕐᒧᑦ. ᑭᓯᐊᓂᓕ, ᓱᕋᑦᑐᖃᑐᐊᕐᒪᑦ, 
ᐊᑦᑐᐃᓂᕐᓗᓐᓂᖏᑦ ᑕᐃᒪᐃᖏᓐᓇᓯᓲᖑᒐᔪᑦᑐᑦ. 
ᐱᒻᒪᕆᐅᕗᖅ ᐊᐅᓚᖅᓯᓂᖅ ᓱᑲᖃᓗᐊᕐᓂᕐᓃᕕᑦ 
ᐱᕕᓕᒫᒃᑯᑦ ᐃᑲᔪᖅᓯᓂᐊᖅᑎᓪᓕᒍ 
ᑕᑉᐲᓕᑦᑕᐃᓕᒪᓂᕐᒥᒃ. 

ᓱᑲᖃᓗᐊᕐᓂᖅ ᐃᔩᒃᑭᓪᓗ

ᐃᓄᐃᑦ ᑎᒥᒥᒍᑦ 
ᓱᑲᖃᓗᐊᖅᑐᑦ 25-ᖏᕋᖅᑐᒥᒃ 
ᑕᐅᑐᒍᓐᓃᕐᓂᐅᓴᓂᖅᓴᐃᑦ ᑎᒥᒥᒍᑦ 
ᓱᑲᖃᓗᐊᓐᖏᑦᑐᓂᒃ.

ᐃᔨᐅᑉ 
ᐃᒪᖓ

ᐃᔨᐅᑉ 
ᐃᒪᖃᕐᕕᖓᑕ 
ᑐᓐᖓᕕᖓ

ᐃᔩᒃ ᐃᐱᐅᑕᖏᒃ


